
«Châcun à soun ëstorio» 
   
Lou councoùërs, proumos dâ Guichét lëngouistiqque ën coulabourasioun oou la Coumounità dë 
Mountannho dë la Valadda Cluzoun e Germanasco, dëvìo sërvî surtout a ërchampâ dë tèst e a 
ëncourajâ a eicrire ën patouà sû d’argoumënt prechîs  (lou viagge - lî travalh ën mountannho - 
ambiënt e elemënt naturâl - lâ lënga ën la vitto dë tû lî joùërn - lâ tradisioun e la vitto ën 
souchëtà - lî raport oou lâ poupulasioun ëd lai dë laz Alpë: migrasioun, marchà, gemelagge e 
d’aouri ëscambi), për troubâ d’ënfourmasioun quë pon sërvî a valourizâ la culturo dâ tëritori. 
La së voulìo dëcò, pâ mënc ëmpourtant, ëdmandâ a châcun dë s’esprimâ ën patouà d’uno fasoun 
ouriginalo, sû d’argoumënt dâ jùërn d’ënqueui.   
Qui à voulgù partisipâ à pougù chaouzî enter pluzioura pousibilità: countiâ calcozo qu’èro aribà a 
calcun, un’ëstorio, uno tëstimounianso, uno lëttro, uno legëndo…  
Lî concourënt an cahaouzì surtout d’eicrire d’ëstoria, ou uno pouezìo. Calc clasa dë laz eicola dë 
lâ valadda an dëcò partësipà â councoùërs oou bién dë plazér. 
Lî prémmi soun îtà counsënhà lou  sande 28 dë bëlìe 2009, e bién dë përsouna soun 
ëntërvëngùa. 

«Un’ëstorio da ërsitâ» 
   
Dapè dâ councoùërs d’eicrîtùro la s’ê ourganizà dëcò un councoùërs për eicrire e ërchampâ dë 
tést për lou teatre ën ousitan, qu’ërpërzëntésën uno sors dë viagge atravèrs lou tëmp, la 
memorio ou lî post, sû quëtti argoumënt: 
- Lou viagge, reâl ou imaginari 
- Calc chiotta storia dë tû lî joùërn: la vitto e lî travalh ën mountannho. 
- Souvënî dë lâ leua e dî nom dî post: ambiënt naturâl, lou bèe e lou marì tëmp, raport oou lou 

mount dë lâ planta e dë lâ béstia... 
- Ëstoria dë vitto ën souchëtà: lou paî, lou tëmp libbre, lâ fèta ... 
- La mountannho coum uno porto: ëstoria dë migrasioun, ëscambi e coumèrsi pasant për lî col. 
La së pouìo partësipâ dëcò oou d’ërsitasioun jo ërprezëntâ da calc group dë teatre ou da la 
filodramatico, ën dizënt claramënt dë dount laz èrën îtê pilhâ. 
Lî prémmi soun îtà counsënhà lou sande 28 dë bëlìe 2009, ënsëmp a quëlli dâ councoùërs 
d’ëicrîturo. 
 
 
 
 


